
ᓴᓇᑦᑕᐃᓕᐅᕈᓂᒃᑎᓪᓗᒍ ᒪᓐᑎ, ᒪᓐᓃᑦ 10, 2024 

 
 

ᑐᓂᓯᖁᔨᔪᑦ ᐱᔪᒪᓂᖃᖅᑐᓂᒃ: ᐱᖅᖁᓯᕆᔭᐅᔪᒃᑯᑦ ᐱᓐᓂᑯᒥᒃ ᐱᓕᕆᐊᕐᒥᑦ ᐃᑲᔫᑦ ᓯᕿᓂᕐᒥᑦ ᐊᒻᒪᓗ ᐆᒻᒪᖅᖁᑎᒥᑦ ᑐᖅᖁᖅᓯᓯᒪᕝᕕᖕᒧᑦ 

ᐱᓕᕆᐊᕐᒧᑦ ᓇᐅᔮᓂᑦ, ᓄᓇᕗᑦ 

 

ᑭᕙᓪᓕᕐᒥᑦ ᐊᓯᐊᒍᖔᖅ ᐆᒻᒪᖅᖁᑎᓕᕆᔨᒃᑯᑦ ᐃᓕᖕᓂᑦ ᑐᓂᓯᖁᔨᔪᑦ ᐊᔾᔨᐅᖏᑦᑐᒥᑦ ᐱᖅᖁᓯᒃᑯᑦ ᐱᓐᓂᑯᒋᔭᐅᔪᒥᒃ ᐊᒃᑐᐊᓂᖃᖅᑐᒥᒃ ᓄᑖᖑᔪᖅ 

ᐃᑲᔫᑦ ᓯᕿᓂᕐᒥᑦ ᐊᒻᒪᓗ ᐆᒻᒪᖅᖁᑎᒥᑦ ᑐᖅᖁᖅᓯᓯᒪᕝᕕᖕᒧᑦ ᐱᓕᕆᐊᕐᒧᑦ ᓇᐅᔮᓂᑦ, ᓄᓇᕗᒻᒥᑦ.  ᐱᓕᕆᐊᒃᓴᖅ ᐱᕕᖃᖅᑎᑦᑎᔪᖅ 

ᐃᑲᔪᕐᓂᐊᖅᑐᒥᒃ ᓄᑖᒥᒃ ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐆᒻᒪᖅᖁᑎᒥᒃ ᑐᙵᕕᒋᔭᐅᓂᐊᕐᓗᓂ ᑐᓂᔭᐅᔪᓄᑦ ᐊᒻᒪᓗ ᐊᓯᐅᔨᑦᑕᐃᓕᓂᐊᕐᓗᒋᑦ 

ᐃᓄᐃᑦ ᖃᐅᔨᒪᓂᕆᔭᖏᑦ, ᐱᑐᖃᕆᔭᖏᑦ, ᐊᒻᒪᓗ ᐱᒻᒪᕆᐅᒋᔭᖏᑦ.  

 

ᕿᓂᖅᑐᒍᑦ ᐊᔾᔨᐅᖏᑦᑐᓂᒃ ᓴᓇᙳᐊᖅᓯᒪᔪᒃᑯᑦ ᖃᐅᔨᑎᑦᑎᓂᕐᓂᒃ ᑕᑯᒃᓴᐅᑎᑦᑎᔪᓂᒃ ᐱᔾᔪᑎᖃᖅᑐᓂᒃ ᐊᒻᒪᓗ ᐱᔭᐅᔪᒪᔪᓂᒃ ᓄᓇᓕᖕᒥᐅᓄᑦ 

ᓇᐅᔮᓂᑦ.  ᓄᑕᖅᖃᓄᑦ ᐅᖃᓕᒫᒐᖅᑎᒎᒐᓗᐊᖅᐸᑦ, ᑭᑐᑐᐃᓐᓇᓄᑦ ᓴᓇᔭᐅᓯᒪᔪᒃᑯᑦ, ᐅᕝᕙᓘᓐᓃᑦ ᓇᖕᒥᓂᖅ ᐊᔾᔨᐅᖏᑦᑐᖅ ᐃᓱᒪᒋᔭᐅᔪᒥᑦ, 

ᐃᑲᔪᖅᑐᖅᑕᑉᑎᒋᑦ ᑐᓂᓯᖁᑉᓗᑎᑦ ᑐᒃᓯᕋᐅᓯᐅᖅᓯᒪᔪᒥᒃ ᑕᑯᒃᓴᐅᑎᑦᑎᔪᒥᒃ ᐱᔾᔪᑎᖃᖅᑐᓂᒃ ᐊᔪᙱᑦᑐᒃᑯᑦ ᐆᒻᒪᖅᖁᑎᖃᕐᓂᕐᒥᒃ, ᐊᕙᑎᒥᒃ, 

ᓄᓇᓕᒃ ᓴᙱᓂᖃᕐᓂᕆᔭᖓᓂᑦ, ᐊᒻᒪᓗ ᐃᓚᐅᑎᑕᐅᓂᖏᑦ ᐃᓄᐃᑦ ᐱᒻᒪᕆᐅᒋᔭᖏᑦ ᐅᑉᓗᒥᐅᔪᖅ ᐊᑐᖅᑕᐅᕙᓕᖅᑐᑦ ᑲᑉᐳᔾᔭᓅᖅᑐᓂᑦ. 

 

ᐱᓕᕆᐊᕆᔭᐃᑦ ᐃᑲᔪᕐᓂᐊᖅᑐᖅ ᑭᕙᓪᓕᕐᒥᑦ ᓴᓗᒪᔪᒥᒃ ᐆᒻᒪᖅᖁᑎᓕᐅᕆᕙᓪᓕᐊᓂᕐᒧᑦ ᐃᓚᐅᑎᑦᑎᓗᓂ ᓴᙱᔫᔪᒥᒃ ᐱᖅᖁᓯᒃᑯᑦ ᐅᖃᖅᓯᒪᔪᒥᒃ, 

ᖁᕕᐊᓲᑎᖃᖅᑐᒥᒃ ᐃᓄᐃᑦ ᐱᑐᖃᖏᓐᓂᑦ ᐊᒻᒪᓗ ᐃᓕᓐᓂᐊᖅᑎᓐᓂᐊᕐᓗᒋᑦ ᑭᖑᕚᕆᔭᐅᓂᐊᖅᑐᑦ ᑕᑯᔭᐅᔪᒃᑯᑦ, ᐊᑯᓂᐅᓂᐊᖅᑐᒧᑦ. 

 

ᖃᓄᖅ ᐆᒃᑐᕈᖕᓇᕐᓂᖅ: 

ᑕᑯᓗᒍ ᐃᓚᐅᖃᑕᐅᔪᖅ ᑐᓂᓯᖁᔨᔪᑦ ᐱᔪᒪᓂᖃᖅᑐᓂᒃ ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᓂᐊᕐᓗᑎᑦ ᐱᓕᕆᐊᕐᒧᑦ ᐱᔪᓂᒃ, ᑐᓂᓯᓂᐊᕐᓗᓂ 

ᒪᓕᒃᑕᐅᔪᒃᓴᓄᑦ, ᐊᔪᙱᑎᑕᐅᔪᓄᑦ, ᐊᒻᒪᓗ ᕿᒥᕐᕈᓂᕐᒧᑦ ᐊᑐᖅᑕᐅᔪᓄᑦ. 

 

ᑐᓂᓯᓂᐊᕐᓗᓂ ᑭᒡᓕᒋᔭᐅᔪᖅ: 5-ᒥᑦ ᐅᓐᓄᒃᓴᒃᑯᑦ ᑭᕙᓪᓕᐅᑉ ᖃᐅᔨᓴᐅᑎᖓ 5-ᒥᑦ ᐅᓐᓄᒃᓴᒃᑯᑦ ᑭᕙᓪᓕᐅᑉ ᖃᐅᔨᓴᐅᑎᖓ 

ᑐᓂᓯᓂᐊᕐᓗᓂ ᐊᑐᖅᑕᐅᔪᖕᓇᖅᑐᑦ: ᑎᑎᖅᖃᑎᒍᑦ ᖃᕆᑕᐅᔭᒃᑯᑦ 

ᑐᒃᓯᕋᐅᓯᐅᖅᑕᓯ ᐊᐅᓪᓚᖅᑎᓪᓗᒋᑦ 

ᐅᕗᖓ: 

ᕼᐄᓕ ᕈᐊᑉ (Hayley Robb) ᖃᕆᑕᐅᔭᒃᑯᑦ, hrobb@northernenergycapital.com 

ᐊᑭᓕᖅᑕᐅᔾᔪᑎ: ᓯᑕᒪᓄᑦ ᑎᑭᓪᓗᒋᑦ ᐆᒃᑐᖅᑐᑦ ᓂᕈᐊᖅᑕᐅᓂᐊᖅᑐᑦ.  $1,000-ᓂᒃ ᐊᑭᓕᖅᑕᐅᓂᐊᖅᑐᑦ 

ᐊᑐᓂ ᓂᕈᐊᖅᑕᐅᔪᑦ ᐋᖅᕿᒋᐊᒃᑲᓐᓂᑦᑎᐊᕐᓂᐊᕐᓗᒋᑦ ᑐᒃᓯᕋᐅᓯᐅᖅᑕᖏᑦ ᑭᖑᓪᓕᖅᐹᒃᑯᑦ 

ᓂᕈᐊᖅᖠᕐᓂᐊᕐᓗᑎᒃ ᓂᕈᐊᖅᑕᐅᔪᒃᓴᓂᑦ. 

 

ᐊᐱᖅᖁᑎᒃᓴᖃᕈᕕᑦ ᐅᕝᕙᓘᓐᓃᑦ ᐱᔪᒪᓂᕆᔭᐃᑦ ᑐᓂᔪᒪᒍᖕᓂ, ᖃᐅᔨᑎᓪᓗᒍ ᕼᐄᓕ ᕈᐊᑉ (Hayley Robb) ᐅᕗᖓ ᑎᑎᕋᕐᓗᑎᑦ 

hrobb@northernenergycapital.com ᐅᕝᕙᓘᓐᓃᑦ ᐅᖃᓗᕕᒋᓗᒍ ᐅᕗᖓ 403-404-7622. 

 

ᖁᔭᓐᓇᒦᒃ ᐱᕕᖃᕈᖕᓇᓚᐅᕋᕕᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᑉᓗᒍ.  ᓂᕆᐅᒃᑐᒍᑦ ᐱᓂᐊᕐᓗᒋᑦ ᓴᓇᔭᑎᑦ ᐊᒻᒪᓗ ᐱᓕᕆᐊᕆᓂᐊᕐᓗᒋᑦ 

ᐊᒃᑐᖅᓯᓂᖃᕐᓂᐊᖅᑐᖅ ᐱᓕᕆᐊᖅ ᓇᐅᔮᓄᑦ.  

 

 

ᐃᓱᒪᒋᑦᑎᐊᕐᓂᒃᑯᑦ ᑎᑎᕋᖅᑐᖓ, 

 
 
 
 

ᕼᐄᓕ ᕈᐊᑉ (Hayley Robb)  

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑐᑭᒧᐊᒃᑎᑦᑎᔨ 

ᑭᕙᓪᓕᕐᒥᑦ ᐊᓯᐊᒍᖔᖅ ᐆᒻᒪᖅᖁᑎᓕᕆᔨᒃᑯᑦ 



ᑐᓂᓯᖁᔨᔪᑦ ᐱᔪᒪᓂᖃᖅᑐᓂᒃ: 

ᐱᖅᖁᓯᕆᔭᐅᔪᒃᑯᑦ ᐱᓐᓂᑯᒥᒃ ᐱᓕᕆᐊᕐᒥᑦ ᐃᑲᔫᑦ ᓯᕿᓂᕐᒥᑦ ᐊᒻᒪᓗ ᐆᒻᒪᖅᖁᑎᒥᑦ ᑐᖅᖁᖅᓯᓯᒪᕝᕕᖕᒧᑦ ᐱᓕᕆᐊᕐᒧᑦ 
 

 
 

ᑐᑭᓯᑎᑦᑎᓂᖅ: 

ᑭᕙᓪᓕᕐᒥᑦ ᐊᓯᐊᒍᖔᖅ ᐆᒻᒪᖅᖁᑎᓕᕆᔨᒃᑯᑦ, ᐱᓕᕆᖃᑎᒋᑉᓗᒋᑦ ᓴᒃᑯᒃᑯᑦ, ᑭᕙᓪᓕᕐᒥᑦ ᓴᓇᙳᐊᖅᑎᓂᒃ ᐊᒻᒪᓗ ᓱᓇᑐᐃᓐᓇᓕᐅᕆᔨᓂᒃ 

ᑐᓂᓯᖁᔨᔪᑦ ᐱᖅᖁᓯᒃᑯᑦ ᐱᓯᒪᔪᓂᒃ ᐱᓕᕆᐊᕐᒥᑦ ᐃᓚᒋᔭᐅᓗᓂ ᐃᑲᔫᑦ ᓯᕿᓂᕐᒥᑦ ᐊᒻᒪᓗ ᐆᒻᒪᖅᖁᑎᒥᑦ ᑐᖅᖁᖅᓯᓯᒪᕝᕕᒃ ᐱᓕᕆᐊᕐᒧᑦ ᓇᐅᔮᓂᑦ, 

ᓄᓇᕗᒻᒥᑦ.  ᐱᓕᕆᐊᒃᓴᖅ ᑐᕌᒐᖃᖅᑐᑦ ᑲᑎᑎᓐᓂᐊᕐᓗᒋᑦ ᐱᔾᔪᑎᒋᔭᐅᔪᑦ ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐆᒻᒪᖅᖁᑎᒧᑦ, ᐊᕙᑎᒥᒃ ᒥᐊᓂᖅᓯᓂᕐᒧᑦ, 

ᐊᒻᒪᓗ ᓄᓇᓕᒃ ᓴᙱᒃᑎᑕᐅᓂᖓ ᐃᓄᐃᑦ ᖃᐅᔨᒪᓂᕆᔭᖏᓐᓄᑦ ᐊᒻᒪᓗ ᐱᑐᖃᕆᔭᖏᓐᓄᑦ.  

 
ᐱᓕᕆᐊᕐᒥᑦ ᐱᔾᔪᑎᖃᖅᑐᖅ: 

ᐃᑲᔫᑦ ᓯᕿᓂᕐᒥᑦ ᐊᒻᒪᓗ ᐆᒻᒪᖅᖁᑎᒥᑦ ᑐᖅᖁᖅᓯᓯᒪᕝᕕᖕᒧᑦ ᐱᓕᕆᐊᖅ ᐃᓚᒋᔭᐅᔪᖅ ᓄᓇᕗᒻᒥ ᓯᕗᓪᓕᖅᐹᖑᔪᖅ ᐆᒻᒪᖅᖁᑎᓕᐅᕆᓂᖅ 

ᓯᕿᓂᕐᒥᒃ ᐊᑐᕐᓗᑎᒃ ᐱᓕᕆᐊᒃᓴᐅᔪᓂᑦ.  ᓴᓇᔭᐅᕙᓪᓕᐊᓇᔭᖅᑐᖅ ᐊᐅᔭᖅ 2024-ᒥᑦ, 30%-ᖑᔪᒥᒃ ᑐᓂᓯᓂᐊᖅᑐᖅ ᓇᐅᔮᓂᑦ ᐃᑯᒻᒪᖅᖁᑎ 

ᐊᑐᖅᑕᐅᖃᑦᑕᖅᑐᒥᑦ ᓄᓇᓕᖕᒥᑦ ᓴᓗᒪᔪᒥᒃ ᐆᒻᒪᖅᖁᑎᓕᐅᕆᔪᒥᒃ.  ᐱᓕᕆᐊᖅ 

ᒥᒃᖠᒋᐊᖅᓯᓂᐊᖅᑐᖅ ᐊᑐᖅᑕᐅᖃᑦᑕᕐᓂᖓ ᐅᖅᓱᐊᓗᒃ ᐊᒻᒪᓗ ᐋᖅᕿᒃᓯᓗᓂ ᕼᐋᒻᓚᒃᑯᑦ 

ᐅᖅᓱᐊᓗᖕᒥᑦ ᐊᑐᕐᓂᕐᒧᑦ ᐱᑦᑕᐅᖏᑦᑐᓂᒃ ᐊᓂᐊᑎᑕᖓᓐᓄᑦ ᐊᑕᐅᑦᑎᒃᑯᑦ 

ᐱᕈᖅᐸᓪᓕᐊᓂᕐᒥᒃ ᐱᕕᖃᖅᑎᑦᑎᓗᑎᒃ ᐊᒻᒪᓗ ᓴᙱᒃᑎᑎᓪᓗᒍ ᓄᓇᓕᒃ ᐆᒻᒪᖅᖁᑎᒥᒃ 

ᐊᑐᖃᑦᑕᕐᓂᕐᒧᑦ ᐊᒻᒪᓗ ᐱᑕᖃᖅᑎᑦᑎᓂᐊᕐᓗᑎᒃ.  ᐱᓕᕆᐊᑉ ᐊᑎᖓ “ᐃᑲᔫᑦ” ᐃᓄᒃᑎᑐᑦ 

ᑐᑭᖃᖅᑐᖅ “ᐃᑲᔪᐃᓂᕐᒥᒃ, ᐅᕝᕙᓘᓐᓃᑦ ᐊᑐᖅᑕᐅᔪᖕᓇᖅᑐᓂᒃ”, ᓂᕈᐊᖅᑕᐅᓚᐅᖅᑐᖅ 

ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᒋᑉᓗᒍ ᐃᑲᔪᕐᓂᐊᕐᓂᖓ ᓇᐅᔮᓂᑦ ᐆᒻᒪᖅᖁᑎᓕᐅᕆᓂᕐᒧᑦ 

ᐊᑐᖅᑕᐅᔪᒥᒃ. 

 
ᐱᔭᒃᓴᐅᑎᖓ ᐱᔪᒪᓂᖃᖅᑐᓄᑦ:  

ᕿᓂᖅᑐᒍᑦ ᐱᒋᐊᖅᑎᑦᑎᔪᒪᑉᓗᑕ ᑕᐃᒪᐅᖏᓐᓇᕐᓂᐊᖅᑐᒥᒃ ᓴᓇᔭᐅᓯᒪᔪᓂᒃ 

ᐃᒪᓐᓇᐃᓐᓂᐊᖅᑐᒥᒃ:  

• ᖁᕕᐊᓲᑎᖃᖅᑐᒥᒃ ᐊᒻᒪᓗ ᑐᓂᓯᓗᓂ ᓄᓇᓕᖕᒥᑦ ᐱᓐᓂᑯᒋᔭᐅᔪᓂᒃ ᐅᕝᕙᓘᓐᓃᑦ 

ᐃᓄᐃᑦ ᐱᑐᖃᕆᓯᒪᔭᖏᓐᓂᒃ, ᐅᖃᐅᓯᖏᓐᓂᑦ, ᐊᒻᒪᓗ ᐱᒻᒪᕆᐅᒋᔭᐅᔪᓂᒃ ᓲᕐᓗ 

ᐃᖕᒥᖕᓂᒃ-ᐊᑐᕈᖕᓇᕐᓂᕐᒥᒃ, ᓄᑕᐅᔪᓂᒃ, ᐱᕝᕕᐅᖃᑦᑕᕈᖕᓇᕐᓂᕐᒥᒃ, ᐊᓂᒎᑎᓂᕐᒥᒃ, 

ᐊᒻᒪᓗ ᐊᔾᔨᒌᒃᑎᑦᑎᓂᕐᒥᒃ.  

• ᐃᓕᓐᓂᐊᖅᑎᑦᑎᓗᓂ ᐊᒻᒪᓗ ᐃᑲᔪᕐᓗᓂ ᐱᒻᒪᕆᐅᓂᖓᑕ 

ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᖁᑏᑦ, ᐊᕙᑎᒥᒃ ᒥᐊᓂᖅᓯᓂᖅ, ᐊᒻᒪᓗ ᓯᓚᒧᑦ 

ᖃᓄᐃᓕᐅᕈᑎᖃᕐᓂᖅ. 

• ᐱᖃᑎᒋᓗᒋᑦ ᓄᓇᓕᖕᒥᐅᑕᐃᑦ, ᐱᓗᐊᖅᑐᒥᑦ ᒪᒃᑯᒃᑐᐃᑦ, ᑐᑭᓯᐊᓕᕐᓂᐊᕐᓗᒋᑦ 

ᐊᒻᒪᓗ ᐱᒻᒪᕆᐅᒋᓗᒋᑦ ᐱᖅᖁᓯᖓᑦ ᐊᒻᒪᓗ ᐊᕙᑎᖓᑦ. 

• ᐋᖅᕿᒃᓯᓗᓂ ᐊᑯᓂᐅᔪᒥᒃ ᐊᒃᑐᖅᓯᓂᖃᖅᑐᒥᒃ ᑎᑎᕋᐅᔭᖅᑕᐅᔪᑎᒍᑦ, 

ᐋᖅᕿᐅᒪᔪᑎᒍᑦ, ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᔪᑎᒍᑦ. 

 



ᐱᓕᕆᐊᕐᒧᑦ ᐊᑐᖅᑕᐅᔪᖕᓇᖅᑐᑦ: 

ᑭᐅᔪᑦ ᖃᐅᔨᑎᑦᑎᔪᖕᓇᖅᑐᑦ ᐱᔪᒪᓂᕆᔭᖏᓐᓂᑦ ᐱᕙᓪᓕᐊᓂᐊᕐᓗᑎᒃ ᐃᓚᖓᓐᓂᒃ ᐅᑯᓂᙵᑦ: 

1. ᓄᑕᖅᖃᐃᑦ ᐅᖃᓕᒫᒐᖏᑦ: ᑕᑯᒃᓴᐅᔪᒃᑯᑦ ᐃᓚᐅᑎᑦᑎᓂᖅ ᐅᓂᑉᑳᒃᑯᑦ ᐱᔪᓂᒃ ᐱᓕᕆᐊᕐᒧᑦ ᐱᔾᔪᑎᖃᖅᑐᓂᒃ ᐊᑐᖅᑕᐅᔪᖕᓇᖅᑐᑦ 

ᐃᓕᓐᓂᐊᖅᑎᑦᑎᓂᒃᑯᑦ.  ᐱᔭᐅᔪᒪᓂᖅᓴᐅᔪᑦ ᐃᓚᓕᐅᑎᓗᒋᑦ ᐃᓄᒃᑎᑐᑦ ᐅᖃᐅᓯᖃᖅᑐᑦ.  ᑕᑯᓗᒍ ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A 

ᐆᒃᑑᑎᒋᓗᒍ. 

2. ᑭᑐᑐᐃᓐᓇᓄᑦ ᓴᓇᙳᐊᖅᑕᐅᔪᑦ: ᑎᑎᕋᐅᔭᖅᓯᒪᔪᖅ, ᓴᓇᙳᐊᒐᖅ, ᐅᕝᕙᓘᓐᓃᑦ ᓇᓗᓇᐃᒃᑯᑕᓕᐅᖅᓯᒪᔪᖅ ᐊᕙᓗᓯᒪᑉᓗᓂ ᐱᔪᓂᒃ 

ᓄᓇᓕᖕᒥᑦ ᐊᒻᒪᓗ ᐱᓕᕆᐊᕐᒧᑦ ᐱᔾᔪᑎᖃᖅᑐᓂᒃ ᐃᓕᔭᐅᓂᐊᕐᓗᓂ ᐱᓕᕆᐊᑉ ᐃᓂᒐᔭᖓᓄᑦ.  ᑕᑯᓗᒍ ᑎᑎᖅᖃᒧᑦ ᐃᓚᓕᐅᑎᓯᒪᔪᖅ B 

ᐆᒃᑑᑎᒋᓗᒍ. 

3. ᓴᖅᕿᑦᑎᓗᓂ ᐃᓱᒪᒋᔭᐅᔪᒥᒃ: ᑭᐅᔪᑦ ᓇᖕᒥᓂᖅ ᐃᓱᒪᒋᔭᖏᓐᓂᒃ ᓴᓇᔪᖕᓇᖅᑐᑦ ᐱᓕᕆᐊᕐᒧᑦ ᐱᔾᔪᑕᐅᔪᓂᒃ.  ᑐᒃᓯᕋᐅᓯᐅᖅᑕᐅᔪᒥᑦ 

ᐃᓚᐅᔭᕆᐊᓖᑦ ᑕᐃᑲᓃᖏᓐᓇᕐᓂᐊᖅᑐᓂᒃ, ᓴᓇᔭᐅᓯᒪᔪᒥᒃ, ᐋᖅᕿᐅᒪᔪᒥᒃ, ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᔪᒥᒃ.  

• ᐆᒃᑑᑏᑦ: ᑎᑎᕋᖅᓯᒪᔪᓂᒃ ᑐᓂᓯᓗᑎᒃ ᐅᖃᓕᒫᒐᐅᖏᑦᑐᓂᒃ, ᐱᖅᖁᓯᒃᑯᑦ ᓴᐃᒪᖅᑎᑦᑎᔾᔪᑎᓂᒃ ᐃᖅᖃᐅᒪᓂᕐᒧᑦ ᐃᓕᓯᒪᓂᐊᖅᑐᓂᒃ, 

ᑎᑎᕋᐅᔭᖅᓯᒪᔪᒥᒃ ᓴᓂᕋᕐᒧᐊᓲᓂᒃ, ᐅᕝᕙᓘᓐᓃᑦ ᐊᓯᖓᓂᑦ ᐃᓱᒪᒋᔭᐅᔪᒥᒃ ᓴᓇᓯᒪᔪᒥᒃ.    

• ᑐᒃᓯᕋᐅᓯᐅᖅᑕᐅᔪᑦ ᐊᐅᓚᔪᖃᖅᑐᑦ ᐊᔾᔨᓂᒃ ᐃᓚᒋᔭᐅᓗᐊᕐᓂᐊᕐᓗᓂ ᐱᔭᐅᔾᔮᖏᑦᑐᑦ 

 

ᑐᓂᓯᓂᕐᒧᑦ ᒪᓕᒃᑕᐅᔪᒃᓴᐃᑦ: 

ᖃᐅᔨᑎᑦᑎᓃᑦ ᐱᔪᒪᓂᖃᕐᓂᕐᒧᑦ ᐃᓚᐅᔪᖃᕆᐊᖃᖅᑐᑦ ᐅᑯᓂᙵᑦ: 

• ᓇᐃᑦᑑᓗᒍ ᐅᖃᐅᓯᖃᖅᑐᖅ ᓴᓇᔭᐅᔪᒥᑦ. 

• ᐱᔭᐅᖔᕈᒪᔪᑦ ᐱᓕᕆᐊᑉ ᖃᓄᐃᑦᑑᓂᖓ, ᓂᕈᐊᖅᑕᐅᔪᑦ ᑎᑎᕋᖅᓯᒪᔪᓂᑦ ᐊᑐᖅᑕᐅᔪᖕᓇᖅᑐᓂᑦ. 

• ᐸᕐᓇᐅᑕᐅᖅᖃᐅᑕᐅᓚᐅᖅᑐᖅ ᐊᑐᓕᖅᑎᑕᐅᓂᖓᓄᑦ ᐱᓕᕆᐊᖅ, ᐃᓚᐅᓗᓂ ᖃᖓᒃᑰᖓᔪᑦ. 

• ᖃᓄᐃᑦᑑᓂᖏᑦ ᖃᓄᖅ ᑕᐅᑐᒐᐅᔪᖅ ᑎᑯᓕᐊᖅᓯᒪᖕᒪᖔᑦ ᐃᑲᔫᑦ ᐃᓕᕆᐊᑉ ᐊᑐᓗᐊᖅᑕᖏᓐᓄᑦ ᐊᒻᒪᓗ ᐃᓄᖕᓄᑦ ᐱᒻᒪᕆᐅᒋᔭᐅᔪᓄᑦ. 

 

ᐊᑭᓕᖅᑕᐅᔾᔪᑎ: ᓯᑕᒪᐅᓂᐊᖅᑐᑦ ᓂᕈᐊᖅᑐᔪᑦ.  ᓂᕈᐊᖅᑕᐅᔪᑦ ᐊᑐᓂ $1,000-ᓂᒃ ᐊᑭᓕᖅᑕᐅᓂᐊᖅᑐᑦ ᐱᐅᓯᒋᐊᕐᓂᐊᕐᓗᒋᑦ 

ᑐᒃᓯᕋᐅᓯᐅᖅᑕᖏᑦ ᑭᖑᓪᓕᖅᐹᒃᑯᑦ ᓂᕈᐊᖅᑕᐅᓂᐊᕐᓗᑎᒃ. 

 

ᐊᔪᙱᑎᑕᐅᔪᓄᑦ ᐊᑐᖅᑕᐅᔪᑦ: 

• ᐅᒃᑯᐃᖓᔪᖅ ᐃᓄᐃᑦ ᓴᓇᙳᐊᖅᑎᓄᑦ ᑎᑎᕋᐅᔭᖅᑎᓄᑦ, ᐃᓕᓐᓂᐊᖅᑎᑦᑎᔨᓄᑦ, ᐱᖅᖁᓯᕐᒥᒃ ᑲᒪᔨᐅᔪᓄᑦ, ᐅᕝᕙᓘᓐᓃᑦ 

ᑕᑯᒃᓴᐅᑎᑦᑎᓯᒪᔪᓄᑦ ᐃᑲᔪᖅᑐᐃᓂᖏᓐᓄᑦ ᐃᓄᐃᑦ ᐱᖅᖁᓯᖓᓐᓂᑦ ᐊᒻᒪᓗ ᐱᓕᕆᐊᒃᓴᓂᑦ. 

• ᐱᓕᕆᖃᑎᒌᖕᓂᒃᑯᑦ ᑐᒃᓯᕋᐅᓯᐅᕆᓂᖅ ᐃᓚᐅᑉᓗᑎᒃ ᓄᓇᓕᖕᒥᐅᑕᐃᑦ ᐃᑲᔪᖅᑐᖅᑕᐅᔪᑦ. 

• ᐱᔭᐅᖔᕈᒪᑐᐃᓐᓇᕆᐊᓖᑦ ᑐᒃᓯᕋᐅᓯᐅᖅᑐᑦ ᓇᐅᔮᕐᒥᐅᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᑎᑦᑎᔪᑦ ᓴᙱᔫᔪᒥᒃ ᐊᒃᑐᐊᓂᖃᖅᖢᑎᒃ ᓄᓇᓕᖕᒧᑦ 

 

ᕿᒥᕐᕈᓂᕐᒧᑦ ᐊᑐᖅᑕᐅᔪᑦ: 

• ᓴᓇᔭᐅᔪᑦ ᐊᒻᒪᓗ ᐱᔾᔪᙱᖃᖅᑐᑦ ᐱᔾᔪᑕᐅᔪᓄᑦ 

• ᓄᓇᓕᒃ ᐃᓚᐅᑎᑕᐅᓂᖓ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᔪᖕᓇᖅᑐᑦ 

• ᖃᓂᑎᒋᓂᖓ ᑮᓇᐅᔭᖅᑑᑎᒧᑦ ᐊᒻᒪᓗ ᐱᓕᕆᐊᖑᔪᖕᓇᕐᓂᐊᖅᑐᑦ ᖃᖓᒃᑰᖓᓂᕆᔭᐅᔪᒧᑦ 

• ᐆᒃᑑᑎᖃᖅᑐᑦ ᐱᓕᕆᐊᕆᓯᒪᔭᖏᓐᓄᑦ ᐅᕝᕙᓘᓐᓃᑦ ᑕᒪᒃᑯᓄᙵᓕᕆᓂᕐᒧᑦ ᐊᑐᖅᓯᒪᓂᑯᖃᖅᑐᑦ 

 

ᐱᓕᕆᐊᖑᓂᖓ ᐊᒻᒪᓗ ᖃᖓᒃᑰᖓᔪᖅ: 

• ᐱᔪᒪᓂᖃᖅᑐᓄᑦ ᑐᓂᔭᐅᓯᒪᔭᕆᐊᖃᕐᓂᕐᒧᑦ ᑭᒡᓕᒋᔭᐅᔪᖅ: 5-ᒥᑦ ᐅᓐᓄᒃᓴᒃᑯᑦ ᑭᕙᓪᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ ᓴᒡᒐᕉᑦ 12, 2024-ᒥᑦ 

• ᕿᒥᕐᕈᔭᐅᓂᕐᒧᑦ ᐅᑉᓗᕆᔭᐅᔪᑦ: ᐱᖓᓱᑦ ᐱᓇᓱᐊᕈᓰᑦ, ᓴᒡᒐᕉᑦ 12-ᒥᑦ ᐊᑯᓪᓕᕈᕐᕕᒃ 2-ᒧᑦ, 2024 

• ᖃᐅᔨᒃᑲᐃᓂᖅ ᐱᔪᒪᓂᖃᕐᓂᕐᒧᑦ: ᓂᕈᐊᖅᑕᐅᔪᑦ ᑐᒃᓯᕋᐅᓯᐅᖅᑐᑦ ᑐᓂᓯᖁᔭᐅᓂᐊᖅᑐᑦ ᓇᓗᓇᐃᔭᖅᓯᒪᒃᑲᓐᓂᖅᑐᓂᒃ 

ᑐᒃᓯᕋᐅᓯᐅᖅᑕᖏᓐᓂᑦ. 

• ᑐᓂᔭᐅᓂᖓ ᓴᓇᔭᖏᑦ: ᓴᓇᔭᐅᔪᑦ ᑐᓂᔭᐅᓯᒪᔭᕆᐊᖃᕐᓂᐊᖅᑐᑦ ᑐᖔᓂᑦ ᐋᒡᔪᓕᕐᕕᒃ 31, 2025-ᒥᑦ. 

 

ᑮᓇᐅᔭᖅᑑᑎ 

ᑮᓇᐅᔭᖃᖅᑎᑕᐅᓂᐊᖅᑐᖅ $10,000-ᓂᑦ - $25,000-ᓄᑦ ᑎᑭᓪᓗᒍ ᐱᐊᓂᑦᑎᐊᖅᑐᒧᑦ ᑐᒃᓯᕋᐅᓯᐅᖅᑐᒧᑦ, ᐊᑐᖅᑐᒃᓴᐅᑕᐅᔪᖅ ᑮᓇᐅᔭᓂᒃ 

ᐊᑐᕐᓂᑯᓗᒃᑖᓄᑦ ᐱᕙᓪᓕᐊᔭᐅᓂᖓᓄᑦ ᐊᒻᒪᓗ ᐱᐊᓂᖕᓂᐊᕐᓗᒍ ᐱᓕᕆᐊᖅ. 

 

ᖃᐅᔨᒋᐊᕐᕕᒋᔭᐅᔪᒪᒃᐸᑦ ᑐᑭᓯᐅᒪᔾᔪᑎᖏᑦ: 

ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ ᐅᕝᕙᓘᓐᓃᑦ ᑐᓂᓗᒍ ᖃᐅᔨᑎᑦᑎᔪᒪᓃᑦ ᐱᔪᒪᓂᖃᕐᓂᖕᓄᑦ, ᖃᐅᔨᒋᐊᕐᕕᒋᓗᒍ ᐅᓄ: 

ᕼᐄᓕ ᕈᐊᑉ (Hayley Robb) 

hrobb@northernenergycapital.com 

403-404-7622 



ᐱᖅᖁᓯᒃᑯᑦ ᖃᐅᔨᒪᔭᐅᔪᑦ ᐱᓕᕆᐊᖑᓯᒪᔪᓄᑦ ᐆᒃᑑᑏᑦ 
 

ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A: ᓄᑕᖅᖃᓄᑦ ᐅᖃᓕᒫᒐᖅ 

 

ᐊᓄᕇᑦ ᐅᐊᑦᕼᐅᐊᔅᒃᑯᑦ: ᑕᐃ ᑎ’ᐋᑉ ᑯᐊᓐᑐᕐ (Thay T’äw Kwändǖr) (ᒎᓗ ᓇᒃᑐᕋᓕᖕᒥᑦ ᐅᓂᑉᑳᖅ)  

ᑎᑎᕋᖅᑕᐅᔪᖅ ᕈᐃ “ᑭᒃᑦᓴᒃ” ᒪᒻᐳᐊᑭᐊᑦ-ᒧᑦ (Rae “Kikchucks” Mombourquette) ᐊᒻᒪᓗ ᑎᐊᑦ ᑕᑯ-ᒧᑦ (Tedd Tucker), ᑎᑎᕋᐅᔭᖅᑎ 

ᑎᐊᑦ ᑕᑯ (Tedd Tucker) 

 

ᑎᑎᕋᐅᔭᖅᓯᒪᔪᖅ ᓄᑕᖅᖃᓄᑦ ᐅᖃᓕᒫᒐᖅ ᐱᓕᕆᐊᖑᓚᐅᖅᑐᖅ ᐄᒍᓪ ᕼᐃᐅᓪ ᐆᒻᒪᖅᖁᑎᓕᕆᓂᕐᒧᑦ ᓕᒥᑎᑦ ᐱᓕᕆᖃᑎᒌᑦ-ᑯᓐᓄᑦ (Eagle Hill 

Energy Limited Parnership) ᐱᖅᖁᓯᒃᑯᑦ ᖃᐅᔨᒪᔭᐅᔫᑉᓗᓂ ᐊᒻᒪᓗ ᐅᓂᑉᑳᓂᒃ-ᑐᓂᐅᑎᖃᑦᑕᕐᓂᕐᒧᑦ ᐱᓕᕆᐊᖑᑉᓗᓂ 

ᐃᓚᐅᑎᑕᐅᓂᐊᕐᓗᓂ ᓄᑖᖅ ᓴᓇᔭᐅᔪᖅ ᕼᐃᑯᓪ ᕼᐃᐅᓪ-ᑏ ᑕ’ᐋ (Haeckel Hill-Thay T'äw) ᐊᓄᕆᒧᑦ ᐆᒻᒪᖅᖁᑎᒧᑦ ᐱᓕᕆᐊᕐᒧᑦ, 

ᓄᓇᑐᖃᕆᔭᐅᔪᒥᑦ ᑯᐊᓐᓕᓐ ᑐᓐ (Kwanlin Dün) ᐃᖅᕿᓖᑦ ᓄᓇᖅᖃᑎᒌᓄᑦ, ᖃᓂᑖᓃᑦᑐᖅ ᐅᐊᐃᑦᕼᐅᐊᔅ, ᔫᑳᓐᒥᑦ.  

 

ᐱᔭᐅᓯᒪᔪᖅ ᐅᓂᑉᑳᖅᑐᐊᕐᒥᑦ ᐃᓅᔪᖕᓃᖅᓯᒪᔪᖅ ᑯᐊᓐᓕᓐ ᑐᓐ-ᒥᑦ (Kwanlin Dün) ᐃᓐᓇᕆᔭᐅᔪᒥᑦ (Ä́yenjìatà) ᓗᐃ ᓯᒥᑦ-ᒥᑦ, ᐅᓂᑉᑳᖅ 

ᐊᑐᖅᑐᖅ ᐱᖅᖁᓯᒃᑯᑦ ᖃᐅᔨᒪᓂᕆᔭᐅᔪᒥᑦ ᑐᑭᓯᑎᓐᓂᐊᕐᓗᒋᑦ ᒪᒃᑯᒃᑐᐃᑦ ᐅᖃᓕᒫᖅᑏᑦ ᑕᐅᑐᒐᐅᔪᒥᒃ ᐊᕙᑎᒥᒃ ᒥᐊᓂᖅᓯᓂᕐᒧᑦ ᐊᒻᒪᓗ 

ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐊᓄᕆᒥᑦ ᐆᒻᒪᖅᖁᑎᒥᑦ.  ᑕᐃᑲᓃᑦᑐᑦ ᕿᑎᒃᑐᑦ ᑎᑎᕋᐅᔭᖅᓯᒪᔪᑦ ᐊᒻᒪᓗ ᑎᑎᕋᐅᔭᖅᓯᒪᔪᖅ ᖃᑉᓗᓈᓐᓂᑦ 

ᐅᖃᐅᓯᖓᓐᓂᑦ ᖃᑉᓗᓈᑎᑑᖅᑐᒥᒃ ᑐᑭᓕᐅᖅᓯᒪᔪᓂᒃ ᓄᓇᓕᖕᒥᑦ ᓯᓚᒧᑦ ᑐᑭᐅᔪᓂᑦ.  

 

 

 

 

 

 

 

 

 

 

 

 



ᑎᑎᖅᖃᒧᑦ ᐃᓚᓕᐅᑎᓯᒪᔪᖅ: ᑐᑭᓕᐅᖅᓯᒪᔪᑦ ᓇᓗᓇᐃᒃᑯᑕᐃᑦ / ᑭᑐᑐᐃᓐᓇᓄᑦ ᑎᑎᕋᐅᔭᖅᑕᐅᔪᑦ  

 

ᕼᐃᑯᓪ ᕼᐃᐅᓪ-ᑏ ᑕ’ᐋ (Haeckel Hill-Thay T'äw) ᐊᓄᕆᒧᑦ ᐆᒻᒪᖅᖁᑎᒥᑦ ᑐᑭᓕᐅᕆᓯᒪᔪᒧᑦ ᐃᓂᒋᔭᐅᔪᖅ 

ᓇᓗᓇᐃᒃᑯᑕᖅ ᑎᑎᕋᐅᔭᖅᑕᖓ ᑎᐅᕆᐊᓐᔅ “ᑰᕆ” ᓱᐊᑎ (Terrence “Cory” Shorty), ᑐᑭᓕᐅᖅᓯᒪᔪᑦ ᐱᔭᐅᑉᓗᑎᒃ ᕈᐃ “ᑭᒃᑦᓴᒃ” 

ᒪᒻᐳᐊᑭᐊᑦ-ᒥᑦ (Rae “Kikchucks” Mombourquette), ᑰᕆ “ᐄᑦᔨᐊ” ᕼᐅᓪᐅᐃ-ᒥᑦ (Cory “Ä́yįzhìa” Holway), ᐊᒻᒪᓗ ᓇᑭᓚ 

(ᕼᐊᐃᔪᓪ) ᐸᓐᐳᕆ-ᒥᑦ (Nakhela (Hazel) Bunbury).  

 

ᑐᑭᓕᐅᕆᓯᒪᔪᒧᑦ ᐃᓂᒋᔭᐅᔪᖅ ᐱᓕᕆᐊᖑᓚᐅᖅᑐᖅ ᐄᒍᓪ ᕼᐃᐅᓪ ᐆᒻᒪᖅᖁᑎᓕᕆᓂᕐᒧᑦ ᓕᒥᑎᑦ ᐱᓕᕆᖃᑎᒌᑦ-ᑯᓐᓄᑦ (Eagle Hill Energy 

Limited Parnership) ᐱᖅᖁᓯᒃᑯᑦ ᖃᐅᔨᒪᔭᐅᔫᑉᓗᓂ ᐊᒻᒪᓗ ᐅᓂᑉᑳᓂᒃ-ᑐᓂᐅᑎᖃᑦᑕᕐᓂᕐᒧᑦ ᐃᓚᒋᔭᐅᓂᐊᕐᓗᓂ ᓄᑖᖅ ᓴᓇᔭᐅᓵᖅᑐᒧᑦ 

ᕼᐃᑯᓪ ᕼᐃᐅᓪ-ᑏ ᑕ’ᐋ (Haeckel Hill-Thay T'äw) ᐊᓄᕆᒧᑦ ᐆᒻᒪᖅᖁᑎᒧᑦ ᐱᓕᕆᐊᕐᒧᑦ, ᓄᓇᑐᖃᕆᔭᐅᔪᒥᑦ ᑯᐊᓐᓕᓐ ᑐᓐ (Kwanlin 

Dün) ᐃᖅᕿᓖᑦ ᓄᓇᖅᖃᑎᒌᓄᑦ, ᖃᓂᑖᓃᑦᑐᖅ ᐅᐊᐃᑦᕼᐅᐊᔅ, ᔫᑳᓐᒥᑦ.  

 

ᑐᑭᓕᐅᕆᓂᕐᒧᑦ ᐃᓂᐅᔪᖅ ᓴᕕᒃᓴᔭᖕᒥᑦ ᓴᓇᓯᒪᔪᖅ, ᐆᓇᖅᑐᒧᑦ ᑎᑎᕋᐅᔭᖅᓯᒪᑉᓗᓂ 

KDFN ᑎᑎᕋᐅᔭᖅᑎᒧᑦ ᑎᐅᕆᐊᓐᔅ “ᑰᕆ” ᓱᐊᑎ (Terrence “Cory” Shorty).  

ᕿᑎᐊᓂᑦ ᑐᑭᓕᐅᖅᓯᒪᔪᑦ ᐱᑕᖃᖅᑐᑦ ᑯᐊᓐᓕᓐ ᑐᓐ (Kwanlin Dün) ᐃᖅᕿᓖᑦ 

ᓄᓇᖅᖃᑎᒌᓄᑦ ᐱᖅᖁᓯᒃᑯᑦ ᐊᑎᑐᖃᕆᔭᐅᔪᒥᑦ ᑕᐃ ᑎ’ᐋ-ᒥᑦ, ᐅᕝᕙᓘᓐᓃᑦ ᒎᓗ 

ᓇᒃᑐᕋᓕᐅᑉ ᐅᑉᓗᖓ-ᓂᑦ.  ᒪᕐᕉᒃ ᓴᓂᕌᓃᑦᑐᑦ ᐅᖃᐅᓯᖃᖅᑐᑦ ᐊᓄᕆᒥᑦ 

ᐆᒻᒪᖅᖁᑎᒥᑦ ᕼᐃᑯᓪ ᕼᐃᐅᓪ-ᒥᑦ (Haeckel Hill), ᐱᓕᕆᐊᖅ ᐱᕙᓪᓕᐊᔭᐅᓂᖓ, 

ᐊᒻᒪᓗ ᓯᕗᓂᒃᓴᒥᑦ ᔫᑳᓐᒥᑦ ᓴᓗᒪᔪᒥᒃ ᐆᒻᒪᖅᖁᑎᖃᕐᓂᐊᕐᓂᖓᓂᑦ.  

 


